
BAZA LIGJORE E SHQYRTIMIT

Me datën: 12.04.2025, OE “PROGLOBAL SH.P.K.”- Prishtinë, ka parashtruar ankesë me nr: 2025/0265,
kundër anulimit të aktivitetit të prokurimit, lidhur me aktivitetin e prokurimit: “Furnizim me pajisje
personale mbrojtese ne pune LOT 2” me nr. të prokurimit: "KEK-24-1490-1-1-1", iniciuar nga
Autoriteti Kontraktues (AK) – KORPORATA ENERGJETIKE E KOSOVES sh.a.

Autoriteti kontraktues ka zbatuar procedurë të hapur, lloji i kontratës: furnizim, kontratë kornizë me
nje Operator Ekonomik, vlera e parashikuar e kontratës: LOT 2: 446,933.00 Euro.

Konform nenit 113, 114 të Ligjit Nr. 04 / L - 042, i plotësuar dhe ndryshuar me Ligjin 04 / L -
237, Ligjin 05 / L - 068, dhe Ligjin 05 / L - 092, Eksperti Shqyrtues i ka shqyrtuar pretendimet
ankimore të OE ankues.

DISPOZITAT E SHKELURA DHE PRETENDIMET ANKIMORE

LIGJI Nr. 04/L-042 PËR PROKURIMIN PUBLIK

Neni 7 Barazia në Trajtim/ Jo- Diskriminimi

Neni 25 Trajnimi i Zyrtareve të Prokurimit

Neni 27 Dosja e Tenderit

Neni 52 Njoftimi i kritereve për dhënien e kontratës

Neni 59 Ekzaminimi, Vlerësimi dhe Krahasimi i Tenderëve

Neni 62 Përfundimi i Aktivitetit të Prokurimit

Neni 108/A – Zgjidhja preliminare e mos marreveshjeve.

Rregullorja me nr 001/2022, per Prokruim Publik

Neni 17 Dosja e Tenderit

Neni 40 Ekzaminimi, Vlerësimi dhe Krahasimi i Tenderëve

Neni 97 Shkeljet e rënda

Te nderuar,

Ky aktivitet i prokurimit, ne AK – KEK sha, nga dy komisionet paraprake te vleresimit është vleresuar
kunderligjeshem dhe si fillim është kontesuar lartesia e qizmeve, produkt i aplikuar ne këtë
aktiviteit, ku neve si kompani kemi dhënë arsyetimin tone bazuar ne prova dhe dëshmi
dokumentare por quditerisht AK, tenton te anuloj proceduren kunderligjshemm, si rrjedhoje ne si
OE, bazuar ne afatet e parapara me LPP, kemi kerkuar vleresim real dhe konkret, ku se fundmi me
datën 01.04.2025, kemi parashtruar kerkese për ri shqyrtim dhe kemi dhënë dëshmi konkrete, por
AK – KEK sha me vendmin e datës 04.04.2025, ka refuzuar kerkesen tone dhe ka lene ne fuqi
vendmin e saje për anulim edhe pse i njejti është i kunderligjeshem andaj sipas nenit 109 te LPP-se
paraqesim argumentet tona:

Pretendimi 1

AK – KEK sha me vendmin e datës 04.04.2025, ka refuzuar kerkesen tone si te pa bazuar, ndërsa ne
arsyetimin e saje potencohet se për pozicionin nr. 4 nuk keni dorezuar dimensionet qe janë kerkuar
ne specifika teknike te detyrueshme lidhur me lartesine e qizmeve. Konstatimi i tille NUK
QENDRON. Qeshtja e lartesise te qizmes është sqaruar permes deklarates se dates 16.10.2025,
pavaresisht kesaje perseri AK – KEK sha sipas vendimit te saje nuk i ka zbatuar dispozitat e nenit
108/A, te LPP-se dhe perseri nuk i ka trajtuar te gjitha pretendimet tona ankimore.

Prova 1 – Sqarimi i tenderit permes Letres standarde

Ne leter standarde mbi arsyet e eleminimit potencohen arsye te cilat nuk korespodojne me
kerkesat kualifikuese dhe me gjendjen faktike te ofertës sonë.

Gjegjesisht konstatimi i AK per Pozicioni 1, se për AK ka kerkuar S3 SRC ndersa eshte ofruar S2/S3
SRC dhe mungojne te dhenat e mbrojtjes se gishterinjve 200J, NUK QENDRON.

Ne katalogun dorezuar me oferte, faqe 3 shihet qarte se te gjitha kepucet e sigurise te
tipeve S1, S2, S3 jane me mbrojtje te gishterinjve prej 200J.

S2/S3 SRC nuk ekziston standard, si eshte tentu nga AK te deformohet.

Pozicioni 1:

Konstatimi i AK per Pozicioni 2, se eshte kerkuar S3 SRC ndersa eshte ofruar S2/S3 SRC dhe
mungojne te dhenat e mbrojtjes se gishterinjve 200J, NUK QËNDRON. Ne provat e prezantuara me
sipër te cilat janë edhe ne oferte tregojne se kepucet i plotesojne ne tërësi specifikat teknike te
detyrueshme dhe kerkesat tjera te dosjes se tenderit.

Ne katalogun dorezuar me oferte, faqe 3 shihet qarte se te gjitha kepucet e sigurise te tipeve S1,
S2, S3 jane me mbrojtje te gishterinjve prej 200J

Pozcioni 2:

Simboli ne katalog S2/S3 SRC nenkupton se i njejti model kepuceve prodhohet me mbrojtje S2 SRC
dhe S3 SRC, ndersa ne, ne katalog kemi shenjezuar modelin S3 SRC te ofruar.

Ne katalog eshte shenjezu S3 SRC me te cilin model kemi ofertu dhe kjo kjarte tregon për vlerësim
te njeaneshem dhe mos marrje te pergjegjesise ne vlerësim te ofertave.

Edhe ne Test-raportet nga laboratori, shihet se kepucet jane me mbrojtje prej (200) J

Prova 2: Katalogu per kepuce pjese e ofertes

Prova 3: Test raporti nga Laboratori (faqe 9) per mbrojtje prej (200) J – kepuce te cekta

Prova 4: Test raporti nga Laboratori (faqe 8) per mbrojtje prej (200) J – kepuce te thella

Pretendimi 2

Konstatimi i AK – KEK sha per Pozicioni 3, ka potencuar se eshte kerkuar S5 SRC ndersa eshte ofruar
vetem SR, nuk eshte ofruar mbrojtja e kerkuar 1000V – 25°C, nuk jane ofruar me ngjyren e kerkuar
(te verdhe) por te zeze, ky arsyetim NUK QËNDRON,

Nivelet e mbrojtjes SRA, SRB dhe SRC sipas Standardit EN ISO 20345:2018,

Me rregulloren e re te BE (SRA, SRB dhe SRC) zevendesohen me nivelin me te larte te mbrojtjes SR
te Standardit me te ri EN ISO 20345:2022.

Me oferte kemi bashkengjit dhe deklaraten e prodhuesit me sqarimet se qizmet jane te prodhuara
me standardin me te ri te aplikueshem EN ISO 20345:2022 me nivelin e mbrojtjes kunder rreshqitjes
SR. Me eksplorim ne internet lehtesisht vertetohet se niveli i mbrojtjes SR është Stadardi me i ri i
aplikueshem EN ISO 20345:2022 (ne vend te standardit te vjeter SRA, SRA dhe SRC, EN 20345:2018).

New features in Slip Resistance (SR) – angl.

The new EN ISO 20345:2022 standard has abolished the SRA, SRB, and SRC markings for slip
resistance. Instead, every shoe must meet a basic slip resistance requirement on ceramic tiles with a
detergent solution, but this is no longer marked separately.

Shoe soles can optionally undergo an additional test with glycerin on ceramic tiles. If they pass, they
receive the SR marking for the highest level of slip resistance. Shoes according to the old standard
retain their markings (SRA, SRB, or SRC) until their certificates expire.

Karakteristikat e reja në Rezistencën ndaj rrëshqitjes (SR) – shqip

Standardi i ri EN ISO 20345:2022 ka hequr shenjat SRA, SRB dhe SRC për rezistencën ndaj

rrëshqitjes. Në vend të kësaj, çdo këpucë duhet të plotësojë një kërkesë bazë të rezistencës ndaj
rrëshqitjes në pllakat qeramike me një zgjidhje detergjente, por kjo nuk shënohet më veçmas.

Thembra e këpucëve mund t’i nënshtrohen opsionalisht një prove shtesë me glicerinë në pllaka
qeramike. Nëse kalojnë, ata marrin shenjën SR për nivelin më të lartë të rezistencës ndaj
rrëshqitjes. Këpucët sipas standardit të vjetër ruajnë shenjat e tyre (SRA, SRB ose SRC) deri në
skadimin e certifikatave të tyre.

Me Standardin me te ri SRA, SRB dhe SRC zevendesohen me SR dhe për këtë qeshjte komosioni
vleresues i ofertave bazuar ne dispozitat ligjore te nenit 59 te LPP-se, perveq vlerësimit te
ofertave duhet ti ekzaminoi dhe ti krahasoi te njejtat ne atë mënyrë qe te respektohen te
paktën parimet bazike te ligjit për Prokurim Publik.

Prova 5 – SR konfirmimi nga prodhuesi

Qizmet e ofruara jane me mbrojtje sipas kushteve te TD dhe jane ngjyre te verdhe.

Gjithashtu plotesojne kushtet 1000V - 25°C.

Jane me performanca edhe me te mira dhe ofrojne siguri me te larte se sa eshte specifiku ne Aneksi
1, si:

•                      • Mund te perdoren per tension deri 17kV (17000 V),

•                      • Gome e vullkanizuar rezistente ndaj prerjes

•                      • Rezistente ndaj nxehtesise deri 300°C

•                      • Izolimi i ftohtë sipas EN ISO 20345:2022 CI (Cold insulation to EN ISO 20345:2022 CI,
angl.)

•                      • Shtroje e bute ergonomike

•                      • Sistemi që thith energjinë në thembër sipas EN 20345:2022 E

•                      • Afati i perodrimit 10 vite

Gjithashtu jane me ngjyre te verdhe.

Prova 6 – Catalogu pozicion 3 per Qizme

Pretendimi 3

Konstatimi i AK per Pozicioni 4, ne arsyetim te eleminimit, se nuk figuron gjatesia e qizmeve,
NUK QËNDRON, për faktin se:

Katalogjet e prodhuesve per qizme, kepuce etj, permbajne te dhenat teknike qe kane te
bejne me kualitetin sipas EN Standardeve si dhe perberjen e materialeve nga te cilat
prodhohen.

Te dhena tjera teknike qe ne fazen e prodhimit dhe sipas porosise mund te pershtaten, si
lartesia etj..., nuk i pershkruajne prodhuesit ne katalog.

Me oferte kemi dorezu mostren e cila eshte e matshme. (për te cilen neve si OE,
propozojme qe eksperti shqyrtues apo edhe paneli shqyrtues te kerkoj nga AK, qe ta
prezantoj mostren për ekzaminim dhe vlerësim gjate shqyrtimit te ankeses sonë ashtu siç
percaktohet me nenin 105, 113 dhe 114 te LPP-se)

Ndersa gjate procesit te evaluimit permes sqarimeve ne si OE jemi zotu permes
deklarates se qizmet do ti dorezojme sipas Aneksi 1 te TD ashtu siç është përcaktuar,
ashtu siç eshte kerkuar sqarim dhe ashtu siç e parashef ligji ne fuqi. 

Me ligj për prokurim publik, pas lidhjes se kontrates për secilin produkt secili AK perkates, duhet te
formoj komision te pranimit te produkteve dhe te njejtit do te pranojne produktet te cilat
korespondojne me specifikat e percaktuara ne dosje te tenderit, prandaj qeshtja e specifikave
teknike nuk është kerkese kualifikuese por është kerkese implementuese e kontratës, pra prokurimi
publik i ka fazan e saja dhe AK, nuk mund te eleminoi ofertën për fare te ardhme dhe te pa
konsumuar ende, ku AK – KEK sha me vendmin e datës 04.04.2025, nuk i ka trajtuar pretendimet
tona te njejtat i ka anashkaluar dhe ka shkelur dispozitat ligjore nga neni 108/A i LPP-se.

Prova 7 - Deklarta per lartesine e qizmeve permes Sqarimeve

Me nenin 52.3 dhe me nenin 56.3 te LPP-se percaktohet:

- “ Tenderuesi, gjatë procedurave të hapura, ose kandidati, gjatë procedurave të kufizuara dhe procedurave

konkurruese me negociata, nuk do të diskualifikohet ose përjashtohet nga procedurat e tilla në baza të ndonjë
kërkese ose kriteri që nuk është i cekur në njoftimin e kontratës dhe në dosjen e tenderit”.

Komisioni vleresues dhe ri - vleresues ne vazhdimesi kane ndyshuar arsyetimet e eleminimit dhe ne
vazhdimesi kane pershkruar arsye qe NUK qendrojne, te cilat nuk janë kerkesa kualifikuese te
percaktuara as ne dosje te tenderit dhe as ne njoftim për kontrate, si rrjedhoje anulimi i anktiviteit
te prokurimit me arsyetim te pa qene bie ndesh me nenin 62, te LPP-se

Prandaj Operatori Ekonomik ankues “Proglobal Shpk, kerkon qe OSHP dhe zyrtaret përgjegjës sipas
nenit 113 dhe 114 te LPP-se te trajtojne pretendimet ankimore t e dorezuara ne AK dhe te
anashkaluara nga AK, ne atë mënyrë qe paneli shqyrtues te nxjerr këtë:

V E N D I M

- Aprovohet, ne tërësi e bazuar ankesa e OE “Progobal SHPK si e bazuar.

- Anulohet, si i kunderligjeshem njoftimi për anulimin e lotit 2 dhe lënda kthehet ne Ri-vlerësim te
AK – KEK sha

- Lejohet, kthimi i mjeteve te deponuara ne emer te ankeses.

Kompania jone si rezultat i shkeljeve ligjore dhe mos prezantimit te deshmive ne formen siç janë ne
këtë procedure te prokurimit është demtuar dhe bazuar ne provat dhe dëshmite materiale detyrohemi
lenden ta procedojme edhe ne organe tjera. 

KRITERET PËR VLERËSIM

Kërkesat mbi
mundësitë
teknike dhe/ose
profesionale

9.1 &
9.2

1.         Katalogë  pjesë të katalogut apo prezantime
grafike (vizatimet) dhe  ose fotografi të produkteve
për furnizim, bashkangjitur  përshkrimeve  teknike
detale për artikujt qe ofertoni   

2.         Certifikatë të produkteve në lidhje me
përshtatjen dhe specifikat ose standardet

3.Deklarate per liferim

4.Deklarate per garancion5. Deklarate per
prodhuesin dhe vendin e origjines

1.         Dokumentacioni
autentik i prodhuesit si  
katalogë  pjese te
katalogut me përshkrim
teknike detale për
artikujt qe ofertoni. Ne
katalog  pjese te
katalogut sipas
specifikimeve teknike te
kërkuara te nënvizohen
artikujt për pozicionet e
kërkuara.  OE para
hapjes se ofertave
duhet te dorezoje nga 3
mostra te produkteve
per secilin pozicion.   

2.         Kopja e
certifikatës se kualitetit

3.OE ne oferte duhet te
dorezoje deklaraten
lidhur me afatin e
liferimit

4.         OE ne oferte
duhet te dorezoje
deklaratë mbi afatin e
garancionit
5.Operatoret Ekonomik
duhet qe të dorëzoj një
Deklaratë te Vendit të
Origjinës dhe
prodhuesit së
Prodhimit të mallrave
(nëse mallrat e ofruara
prodhohen nga më
shumë vende, të
deklarohet në ofertë
për të gjitha ato vende).

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - PROGLOBAL SH.P.K.

Sqarim:Eksperti shqyrtues, në përputhje me kërkesat e PSH-së, ka kërkuar qasje në mostrat e OE-së
ankues. Këtë qasje e ka realizuar dhe vërtetuar më datë 25.01.2025. Fotografitë e paraqitura në
ekspertizë janë marrë nga mostrat fizike të OE-së ankues.

AK ka anuluar aktivitetin e prokurimit me daten 15.11.2024. OE ankues ka bere kerkese per rishqyrtim
ne vendimin e AK-se me daten 19.11.2024 ndersa me daten 26.11.2024 AK e ka nxjerre vendimin mbi
kerkesen per rishqyrtim duke e vleresuar si pjeserisht te bazuar dhe e ka kthyer lenden ne rivleresim.

Përgjigje në Pretendimin nr.1

Lidhur me pretendimin që ka të bëjë me pozicionin 1 të LOT 2 - Aneksit 1 të dosjes së tenderit, sipas
FDT-së është kërkuar:

Këpucë punesigurie industriale te cektë

Materiali: lëkurë, 1.8-2.00mm

Brendësia e këpucës: tekstil

Shualli (Gjoni) i këpucës :SRC

EN ISO 20345:2011 CE S3

-          Kapaku  i çelikut  për mbrojtjen e gishtërinjve të jetë 200J,

-          Niveli I mbrojtjes të jetë S3 me vlerat SRC kundër rrëshqitjes

-          Të jenë rezistence ndaj agjentëve dhe vajrave kimike.

Çertifikata e konfirmitetit obligative, mostra obligative

Këpuca të ketë ngjyrë të zezë

OE ankues me oferte ka dorezuar katalogun e prodhuesit NAPRON dhe produktin AS 7000

Autoriteti Kontraktues (AK) e ka eliminuar Operatorin Ekonomik (OE) ankimues me arsyetimin: "Është
kërkuar S3 SRC, ndërsa është ofruar S2/S3 SRC dhe mungojnë të dhënat e mbrojtjes së gishtërinjve."
Eksperti shqyrtues, me qëllim verifikimin e mostrave, ka vizituar AK-në dhe ka marrë dëshmitë e
mostrave si më poshtë:

Eksperti shqyrtues sqaron se AK-ja, me rastin e vlerësimit, i është referuar vetëm katalogut të
prodhuesit, ku numri i katalogut i referohet rangut të produkteve që prodhohen për atë lloj produkti,
duke mos e verifikuar edhe mostrën e dorëzuar. Sikurse shihet qartë në mostrën për produktin me
numër katalogu AS 7000, niveli i mbrojtjes për atë produkt është S3. Prandaj, vlerësimi i AK-së se ky
kriter nuk është plotësuar nuk është në përputhje me nenin 40 të RRPP nr. 001/2022.

Sa i përket pjesës së pretendimit që ka të bëjë me mbrojtjen e gishtërinjve, sipas katalogut të
dorëzuar me ofertë, rezulton se të gjitha produktet me nivel mbrojtjeje S1, S2 dhe S3 — në
rastin konkret ku është kërkuar, sipas specifikimeve teknike të FDT-së — kanë mbrojtje të
gishtërinjve prej 200J (shih dëshminë)

Prandaj, bazuar në dëshmitë e dorëzuara me ofertë dhe nga kontrollimi i mostrave të dorëzuara,
eksperti shqyrtues vlerëson se Komisioni i Vlerësimit të Ofertave, gjatë vlerësimit, nuk ka vepruar në
përputhje me nenin 40.6 të RRPP nr. 001/2022 dhe se pretendimi është i bazuar.

Përgjigje në Pretendimin nr.2:

Lidhur me pretendimin që ka të bëjë me pozicionin 2 të LOT 2 – të Aneksit 1 të dosjes së tenderit,
sipas FDT-së është kërkuar:

Këpucë punesigurie industriale te thella  S3

Materiali: lëkurë, 1.8-2.00mm

Brendësia e këpucës: tekstil

Shualli (Gjoni) i këpucës : SRC

EN ISO 20345:2011 CE S3

-          Kapaku  i çelikut  për mbrojtjen e gishtërinjve të jetë 200J, 

-          Niveli I mbrojtjes të jetë S3 me vlerat SRC kundër rrëshqitjes,

-          Të jenë rezistence ndaj agjentëve dhe vajrave kimike.

Çertifikata e konfirmitetit obligative,  mostra obligative

Këpuca të ketë ngjyrë të zezë,

OE ankues me oferte ka dorezuar katalogun e prodhuesit NAPRON AS 8000 si me poshte:

AK e ka eliminuar OE ankues me te njejtin arsyetim si ne pretendimin e parë  se “eshte kerkuar S3 SRC
ndersa eshte ofertuar me S2/S3 SRC dhe mungojne te dhenat e mbrojtjtes se gishterinjeve”.

Eksperti shqyrtues me qellim te verifikimit te mostrave ka vizituar AK-ne dhe ka marre
deshmite e mostrave si me poshte:

Eksperti shqyrtues sqaron se AK-ja, ashtu si në pretendimin e parë, me rastin e vlerësimit i është
referuar katalogut të prodhuesit, ku numri i katalogut i referohet rangut të produkteve që prodhohen
për atë lloj produkti, duke mos e verifikuar edhe mostrën e dorëzuar. Sikurse shihet qartë në mostrën
për produktin me numër katalogu AS 8000, niveli i mbrojtjes për atë produkt është S3. Prandaj,
vlerësimi i AK-së se ky kriter nuk është plotësuar nuk është në përputhje me nenin 40 të RRPP nr.
001/2022.

Sa i përket pjesës së pretendimit që ka të bëjë me mbrojtjen e gishtërinjve, po ashtu, njëjtë
sikurse në pretendimin e parë, sipas katalogut të dorëzuar me ofertë rezulton se të gjitha
produktet me nivel mbrojtjeje S1, S2 dhe S3 — në rastin konkret ku është kërkuar, edhe sipas
specifikimit teknik të FDT-së — kanë mbrojtje të gishtërinjve prej 200J (shih dëshminë).

Prandaj, bazuar në dëshmitë e dorëzuara me ofertë dhe nga kontrollimi i mostrave të dorëzuara,
eksperti shqyrtues vlerëson se Komisioni i Vlerësimit të Ofertave, gjatë vlerësimit, ka vepruar njëjtë
sikurse në pretendimin e parë, pra në kundërshtim me nenin 40.6 të RRPP nr. 001/2022, dhe se
pretendimi është i bazuar.

Përgjigje në Pretendimin nr.3:

Lidhur me pretendimin qe ka te beje me pozicionin e 3 te LOT 2- te Aneksit 1 te dosjes se tenderit
sipas FDT-se eshte kerkuar:

Çizme sigurie Gome S5 SRC

-      Çizmet të jenë të prodhuara sipas standardit EN ISO 20345:2011 SRC

-      Niveli I mbrojtjes të jetë S5 me  me vlerat SRC kundër rrëshqitjes Vajrave

-      Thembra te ketë masën e amortizimit ndaj goditjeve rezistent 1000 V  -25C

-          Kapaku  i çelikut  për mbrojtjen e gishtërinjve dhe mbrojtje shputa e këmbës poshtë 

-          Materiali goma e qëndrueshme 

Certifikata e konfirmitetit obligative,  mostra obligative

Çizmet të jenë ngjyrë te Verdh

OE ankues me oferte ka ofruar katalogun per Dielectric Boots si me poshtë

AK-ja e ka eliminuar OE-në ankimues me arsyetimin se "është kërkuar S5 SRC, ndërsa është ofruar
vetëm SR; si dhe nuk është ofruar mbrojtja 1000V-25°C; nuk janë ofruar me ngjyrën e kërkuar (të
verdhë), por në ngjyrë të zezë",duke iu referuar standardit të vitit 2011.

Eksperti shqyrtues me qellim te verifikimit te mostrave ka vizituar AK-ne dhe ka marre
deshmin si me poshtë:

OE-ja, gjatë kërkesës për rishqyrtim, ka sqaruar se, sipas rregullores së re të BE-së, standardet e
kërkuara SRA, SRB dhe SRC nuk kërkohen më dhe janë zëvendësuar me SR.

Eksperti shqyrtues, me qëllim që të verifikojë deklarimet e OE-së ankimues dhe duke administruar
edhe dëshmitë e dorëzuara me ofertë, si dhe nga verifikimi i "Standardit të ri EN ISO 20345:2022", të
publikuar nga CEN dhe në Gazetën Zyrtare të Bashkimit Evropian – nga Komiteti Teknik CEN/TC 161
dhe ISO/TC 94/SC 3 që përgatitin këto standarde, ka konstatuar se në publikimet për përditësimet e
vitit 2022 është deklaruar se: “requirement on slip resistance revised (5.3.5 and 6.2.10); marking
“SRA, SRB and SRC” deleted; marking “SR” and “Ø” introduced“

(kërkesa për rezistencën ndaj rrëshqitjes është rishikuar (5.3.5 dhe 6.2.10); shënimi “SRA,
SRB dhe SRC” është hequr; janë futur shënimet “SR” dhe “Ø”)

Sa i perket rezistences se cizmeve te dorezuara duke u bazuar ne katalogun e prodhuesit rezulton se
rezistenca e deklaruar eshte 17Kv.

Nëse vlera e ofruar konvertohet nga kV në V, atëherë rezulton se vlera e ofruar për rezistencë
ndaj goditjeve është 17000 V, që është ofruar me siguri më të lartë sesa është kërkuar me
specifikim teknik.

Sa i përket arsyetimit se nuk është ofruar ngjyra e kërkuar, AK-ja nuk e sqaron se cilën mostër
ka vlerësuar. Megjithatë, nga fotografia e marrë më lart nga dëshmitë e mostrave fizike të
dorëzuara nga OE-ja ankimues, shihet se cizmet janë në ngjyrë të verdhë. Prandaj, AK-ja gjatë
vlerësimit nuk e ka dëshmuar se cilës mostër i referohet, rrjedhimisht ka vepruar në
kundërshtim me nenet 7 dhe 59 të LPP.

Bazuar në administrimin e provave të marra nga qasja në mostrat e dorëzuara, dëshmitë e dorëzuara

me ofertë, si dhe standardin EN ISO 20345:2022 të publikuar në Gazetën Zyrtare të Bashkimit
Evropian, eksperti shqyrtues vlerëson se pretendimi ankimor është i bazuar.

Përgjigje në Pretendimin nr. 4:

Lidhur me pretendimin që ka të bëjë me pozicionin 4 të LOT 2 – të Aneksit 1 të dosjes së tenderit,
sipas FDT-së është kërkuar:

Çizme sigurie lekure S3

ISO EN 20345 S3 SRC

-      Çizmet të jenë të prodhuara sipas standardit ISO EN 20345

-      Niveli I mbrojtjes të jetë S3 me vlerat SRC kundër rrëshqitjes.

-          Kapaku  i çelikut  për mbrojtjen e gishterinjeve të jetë 200J,

-          Materiali lekure , lartesia mbi 15cm

Certifikata e konfirmitetit obligative, katalogu dhe mostar Standardi CE

Çizmet të jenë ngjyrë të zezë

AK-ja, përmes sqarimeve, e ka ndryshuar thellësinë e çizmeve për produktin në fjalë nga 15
cm në 30 cm. OE-ja me mostër ka dorëzuar produktin me thellësi 28 cm. AK-ja, gjatë
vlerësimit të ofertës për këtë pjesë, ka dërguar kërkesë për sqarim më datë 14.10.2024:

OE ankues i  eshte pergjigjur kerkeses me daten  16.10.2024:

AK-ja, me rastin e vlerësimit të ofertave, e ka anuluar tenderin për LOT 2 me arsyetimin se nuk ka
oferta të përgjegjshme. Arsyeja e anulimit për OE-në ankimues nuk ka qenë për shkak të thellësisë,
por “për shkak se janë ofruar më shumë se dy numra pas presjes dhjetore”. Eksperti shqyrtues nuk ka
mundur të gjejë arsyetimin e përdorur nga AK-ja me rastin e vlerësimit të sqarimeve të OE-së
ankimues si të pranueshme, ndërkohë që këto nuk janë paraqitur si arsyetim në vendimin për
anulimin e aktivitetit të prokurimit.

Prandaj, bazuar në dëshmitë e marra nga e-prokurimi (dosja e tenderit, sqarimet e dhëna nga
AK-ja, oferta e OE-së ankimues si dhe sqarimet e marra përmes kërkesave për sqarim),
eksperti shqyrtues vlerëson se AK-ja, gjatë administrimit, nuk ka vepruar në përputhje me
nenin 38 të Rregullores për Prokurim Publik (RRPP) nr. 001/2022, duke mos marrë parasysh
të gjitha dëshmitë në procesin e rivlerësimit, dhe se pretendimi është pjesërisht i bazuar.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si e bazuar, të anulohet njoftimi për anulim të aktivitetit të prokurimit dhe
rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KORPORATA ENERGJETIKE E KOSOVES sh.a.
 Panelit Shqyrtues – OSHP
 OE ankues – PROGLOBAL SH.P.K.

Burim Zeka


